
Nd. 157. Frumvarp

til laga um breyting á lögum nr. 47, 15. júní 1926, uin verðtoll.

Flutningsm.: Pétur Ottesen, Bjarni Ásgeirsson.

1. gr.
Stimplaðar skulu samkv. A-flokki 1. gr. laganna, sbr. lög nr. 5, 3. april 

1928, eftirtaldar vörur: Egg og eggjaduft. Niðursoðin mjólk, mjólkurduft. 
Prjónagarn, ú r hverju efni sem er.

I stað orðanna: „Garn allskonar“ i B-flokki sömu greinar skal koma: 
Garn, annað en það, sem verðtollur er á samkv. A-flokki.

Orðin í B-flokki: „Grænmeti nýtt“ og „Niðursoðin m jólk“ skulu falla burt.



2. gr.
Lög þessi öðlast þegar gildi.

G r e i n a r g e r ð .

Bannaður er nú innflutningur á ýmsum framleiðsluvörum laudsmanna, 
svo sem fiski og fiskmeti allskonar, kjöti og kjötm eti og m jólkurafurðum , svo 
sem ostum og smjöri, enda þarflaust með öllu að flytja slikar vörur til lands- 
ins. Um vörutegundir þær, sem hér er gert ráð fy rir að leggja á verðtoll, er það 
að segja, að í þeirn efnum geta landsmenn nú orðið verið sjálfum  sér nógir að 
langsamlega mestu leyti, og vantar ekki nerna herzlumuninn, að svo sc að öllu.

Islenzk ull er nú að heita m á verðlaus og óseljanleg á erlendum markaði, 
en m iklar fram farir orðnar í landinu á öllum sviðum klæðagerðar, bæði í spuna 
og vefnaði. Má í því sambandi benda á, að verksmiðjur liér eru farnar að fram - 
leiða prjónles, sem að efni og gæðum tekur langt fram  samskonar vörum er- 
lendum, sem keyptar eru til landsins fyrir mörg liundruð þús. króna árlega. En 
á prjónagarni er nú enginn verðtollur.

Eigi þarf að lýsa því, að framleiðsla m jólkur í landinu er landsmönnum 
nægta nóg. E r nú um það bil að taka til starfa m jólkurniðursuðuverksm iðja í 
Borgarfirði, sniðin eftir fullkom num  fyrirm vndum  erlendum, og til hennar feng- 
inn þrautrevndur sérfræðingur í þeirri grein. Verksmiðja þessi getur þegar full- 
nægt þörfum vorum í þessu efni, og getum vér þvi með öllu sparað það mikla 
fé, sem árlega fer ú t ú r landinu fyrir niðursoðna mjólk.

Alifuglarækt og eggjaframleiðsla hefir aukizt mjög liin síðari ár, hefir 
tvöfaldazt á siðustu 6 árum  og er nú m jótt á munum , að séð sé fvrir þörfum 
vorum.

Græmnetisrækt er þegar komin á allgóðan rekspöl hér á landi, og þykir 
rétt að hlynna að þeirri viðleitni með því að nokkur verðtollur sé lagður á inn- 
flutt grænmeti, og er því lagt til að fella það niður úr undantekningar- 
ákvæðum laganna og láta það þar með koma undir almenna verðtollsflokkinn.

Frum varp þetta miðar að því að efla sjálfstæði íslenzkra atvinnuvega og 
bæta afkomu landsmanna.


